
Styrking.is

PT 4.0S

827.000 kr.

496.000 kr.

Sími 897-3710

40%
afsláttur

HVAÐ ER Í MATINN?

FÖSTUDAGA
Ungnautalund

Í trufflusveppa marineringu

tilboð alla vikuna

Grensásvegur 48, 108 Reykjavík  |  Sunnukriki 3, 270 Mosfellsbær

Ungnautafillet
í black garlic marineringu

LAUGARDAGA

-20%

-20%

Ungnautahakk
100% hreint íslenskt kjöt

MÁNUDAGA

-20%

„Fremur tak-
markað gildi“ 
l  Bagaleg óvissa vegna kosninga

Ólíklegt er að stuðningslán séu sú 
lausn sem best hæfir vanda fyrirtækja 
með rekstur í Grindavík, að mati at-
vinnuteymis Grindavíkurbæjar. Í um-
sögn þess til Alþingis við frumvarp 
fjármála- og efnahagsráðherra um 
stuðningslánin, sem nú er til með-
ferðar á Alþingi, segir að „þótt stuðn-
ingslán geti í einhverjum tilvikum nýst 
fyrirtækjum í Grindavík þá er það álit 
atvinnuteymis að úrræðið hafi fremur 
takmarkað gildi. Það álit er byggt á 
ítarlegum samtölum við forsvarsmenn 
fjölda fyrirtækja í Grindavík.“

Færð eru fjölmörg rök fyrir þessu 
áliti. Er m.a. bent á að fyrirtæki sem 
eru í viðvarandi taprekstri gætu tek-
ið stuðningslán til að fjármagna tap-
rekstur en með því væri þó ekki verið 
að aðstoða þau heldur frekar auka á 
vanda þeirra. „Ef rekstur er ekki sjálf-
bær verða lán ekki greidd. Það þarf að 
vera afgangur af rekstri til að greiða 
af lánum,“ segir í umsögninni.

Eignir fjölmargra fyrirtækja séu í 
Grindavík en kringumstæður hamli 
því að hægt sé að nota þær til að afla 
tekna. Oft sé allt eigið fé þeirra bundið 
í þessum eignum. Stuðningslán geti 

gagnast þeim ef þau geti treyst því að 
eignir þeirra verði seljanlegar á líftíma 
lánsins en að öðrum kosti sé verið að 
bæta á vanda þessara fyrirtækja. 

Gagnrýnt er ákvæði í frumvarpinu 
um að óheimilt sé að nýta stuðnings-
lán til að borga af eða endurfjármagna 
önnur lán. Telur teymið ekki þörf á 
þessari takmörkun á ráðstöfun lán-
anna. 

Atvinnuteymið minnir líka á tillög-
ur Grindavíkurnefndarinnar um fjöl-
margar stuðningsaðgerðir sem þörf 
sé á, m.a. að ákveða um framlengingu 
aðgerða, en benda á að frumvarpið um 
stuðningslán til rekstraraðila í Grinda-
vík sé eina málið á þingmálaskrá á 
haustþingi. 

„Stjórnarslit og fyrirhugaðar þing-
kosningar 30. nóvember nk. valda þó 
verulegri óvissu um framgang þessara 
tillagna á yfirstandandi þingi. Sú 
óvissa er augljóslega bagaleg þegar 
um er að ræða atriði sem geta haft 
veruleg áhrif á forsendur atvinnulífs 
og einstaklinga, sem margir eiga um 
sárt að binda,“ segir í umsögninni.

Er Alþingi hvatt til þess að kalla eftir 
nánari upplýsingum frá ráðuneytum, 
framkvæmdanefnd og Grindavíkurbæ 
um mögulegar leiðir til að lágmarka 
þessa óvissu. 

 Ómar Friðriksson

omfr@mbl.is

Framkvæmdir hafn-

ar við Búrfellslund
Framkvæmdir 
eru hafnar 
við fyrsta 
vindorkuver 
landsins. 
Búrfellslundur, 
eða Vaðölduver, 
verður á 17 
ferkílómetra 
svæði í kringum 
Vaðöldu í 
Rang árþingi 
ytra. Fulltrúar sveitarfélagsins, 
Borgarverks, verkfræðistofunnar 
COWI og Landsvirkjunar fögnuðu 
þessum áfanga sl. miðvikudag.

Við þetta tilefni heimsótti 
Guðlaugur Þór Þórðarson, 
umhverfis-, orku- og loftslagsráð-
herra, verkstað við Vaðöldu. Á 
svæðinu er vegavinna og innviða-
uppbygging hafin, veglagning og 
undirbúningur fyrir uppsetningu 
vinnubúða, segir m.a. á vef Lands-
virkjunar.

Ráðherra og for-
stjóri á verkstað.

„Mér finnst kaldhæðnislegt að 
sama dag og bærinn var opnaður 
og við hvött til að opna þá vöruðu 
bæjarstjórinn og lögreglustjórinn 
fólk við því að sofa í bænum,“ segir 
Dagmar Valsdóttir gistihúsaeigandi 
í Grindavík.

Hún segir að lítil breyting hafi 
orðið á rekstri gistiheimilisins eftir 
að bærinn var opnaður.

„Það eru nokkrar bókanir komnar 
og svo hafa líka verið afbókanir 
þegar við segjum fólki frá því að enn 
sé hætta í bænum þótt hún sé ekki 
mikil núna. Við erum ekki ósátt við 
það, þar sem við viljum ekki fá fólk 
sem treystir sér ekki til að koma 
og er óöruggt vegna þess sem er að 
gerast. Við viljum frekar ævintýra-
fólk sem treystir sér í svona ævin-
týri. Við segjum fólki frá hættunni 
þó það sé fyrsta hættumat og við 
munum loka um leið og hættumatið 
eykst. Við höfum opið fyrir bókanir 
fram í næstu viku.“

Dagmar segir að þau séu með 
einhvern styrk fyrir fastakostnaði en 
ekki lengur launastyrk og þau geti 
ekki greitt sjálfum sér laun.

„Við þurftum að laga húsið til að 
geta opnað og við erum að reyna 
að lifa af og erum enn þá að berjast 
fyrir því að ríkið kaupi af okkur hús-
næðið,“ segir Dagmar Valsdóttir.

Ekki endalaust hægt að halda 
fólki uppi á ríkisstyrkjum

Ásgerður Helga Kroknes, eigin-
kona annars eiganda Hérastubbs 
bakara, segir að það hefði verið 
heppilegra fyrir alla ef ríkið hefði 
keypt upp fasteignir lítilla og meðal-
stórra fyrirtækja í bænum.

„Ég veit ekki hvernig bakaríið í 
bænum á að lifa þegar ríkið er búið 
að kaupa 98% íbúanna í burtu. Til 
þess að okkar rekstur geti gengið 
þá þarf ríkið að kaupa af okkur 
húsnæðið eins og gert var fyrir 
einstaklingana.“

Hún segir að þá hefðu þau getað 
komið rekstrinum fyrir annars stað-
ar í stað þess að lifa á ríkisstyrkjum.

„Það er ekki endalaust hægt að 
halda fólki uppi á ríkisstyrkjum því 
ég hef enga trú á því að eldsumbrot-
in hér séu búin,“ segir Ásgerður.

Hérastubbur er eina bakaríið í 
Grindavík og hefur verið starfrækt 
þar í 29 ár.

Minnisblað til ríkisstjórnar
 Árni Þór Sigurðsson formaður 

Grindavíkurnefndar segir tilmæli 
um að fólk gisti ekki í bænum séu 

komin frá lögreglustjóranum á 
Suðurnesjum þar sem rýming á 
bænum sé flóknari og tímafrekari að 
næturlagi.

„Ég hef heyrt þessi sjónarmið 
um að óheppilegt sé fyrir rekstur 
gistihúsa að yfirvöld mæli ekki með 
því að gist sé í bænum.“

Hann segir að Grindavíkurnefndin 
hafi lagt til minnisblað fyrir ríkis-
stjórnina um ákveðnar aðgerðir, 
bæði um framlengingu á aðgerðum 
sem eru að renna út og eins nýjar 
aðgerðir.

„Við erum að reifa uppkaup á eign-
um fyrirtækja. Þá erum við að tala 
um lítil fjölskyldufyrirtæki og ein-
yrkja sem eru í vonlausri stöðu með 
eignir sem hafa orðið fyrir skemmd-
um og hafa ekki skilað tekjum.“

Rekstur matstofunnar 
hefur gengið vel

Vilhjálmur Jóhann Lárusson hjá 
Sjómannastofunni Vör segir að 
hann hafi orðið var við aukin við-
skipti eftir að bærinn var opnaður 
og það séu bæði erlendir ferðamenn 
og Íslendingar sem hafi komið til að 
skoða bæinn og fá sér að borða hjá 
honum.

Vilhjálmur hefur haft opið með 
hléum frá því hamfarirnar byrjuðu 
og er ekki í hópi þeirra sem krefjast 
þess að ríkið kaupi af þeim húsnæð-
ið, þar sem hann er í leiguhúsnæði. 
Hann hefur nýtt sér rekstrarstyrki 
þau tímabil sem lengst hefur verið 
lokað. Lengsta tímabilið hafi verið 
þegar lokað var í þrjár vikur fyrir 
síðasta eldgos í ágúst.

„Það hefur áhrif þegar verið er að 
hræða fólk og segja það megi ekki 
vera hérna. Þá panta ég eðlilega 
minna inn, til að eiga ekki stóran 
lager ef allt fer á versta veg, því 
hráefnið fæ ég ekki bætt þótt bæn-
um sé lokað. Ég hef því miður þurft 
að henda mat vegna þess að það 
erfitt að gera áætlanir við þessar 
aðstæður.“

Hann segist ekki þurfa að kvarta 
og það hafi verið nóg að gera þá 
daga sem hann hefur haft opið.

„Þeir sem eru í mat hérna eru 
iðnaðarmenn og aðrir sem hafa haft 
vinnu í bænum. Þetta er allt upp á 
við og ég hef verið bjartsýnn á það 
allan tímann að Grindavík eigi aftur 
eftir að verða bær,“ segir Vilhjálmur, 
veitingamaður hjá Sjómannastof-
unni Vör.

l  Minnisblað um stefnubreytingu vegna kaupa á fasteignum

Reka bakarí og gisti-
hús í tómum bænum

 Morgunblaðið/Árni Sæberg

Grindavík  Eigendur gistihúss og bakarís bíða eftir raunhæfum lausnum frá 
ríkisstjórn um kaup á eignum. Veitingamaður lætur vel af sínum rekstri.

Dagmar
Valsdóttir

 Ásgerður
Helga Kroknes

 Árni Þór 
Sigurðsson

 Vilhjálmur Jóhann 
Lárusson

Óskar Bergsson

oskar@mbl.is



Innlent 

MORGUNBLAÐIÐ FÖSTUDAGUR 25. OKTÓBER 2024

26. útdráttur

24. október 2024

www.das.is

Vinningur
150.000 kr.     (300.000 kr. á tvöfaldan)

2.000.000 kr.     (4.000.000 kr. á tvöfaldan)

Vinningur
50.000 kr.     (100.000 kr. á tvöfaldan)

Vinningur
20.000 kr.     (40.000 kr. á tvöfaldan)

65547 65700 65713 65869 66122 66144 66253 66286

66423 66432 66468 66553 66685 66742 66817 66830

79563 79583 79627 79678 79773 79889 

Samningar milli Ljóssins og Sjúkra-
trygginga Íslands um niðurgreiðslu 
á þjónustu hafa verið lausir frá því 
um áramót og hefur fyrri samningur 
verið framlengdur í þrjá mánuði í 
senn. „Við erum að vinna að endur-
nýjun á heildarsamningi milli Ljóssins 
og Sjúkratrygginga Íslands. Það ferli 
gengur hægt en við vonumst til að nýr 
samningur líti dagsins ljós sem allra 
fyrst, svo við þurfum ekki að skera 
niður og takmarka aðgang að þessari 
nauðsynlegu heilbrigðisþjónustu,“ 
segir Erna Magnúsdóttir, iðjuþjálfi og 
framkvæmdastýra Ljóssins.

Leiðin til heilsu
„Það er ekkert annað sambærilegt 

endurhæfingarúrræði á Íslandi eins 
og Ljósið, og við höfum heldur ekki 
fundið neitt sambærilegt erlendis, þar 
sem fólk fær stuðning án þess að vera 
í beinni innlögn. Ljósið er þverfag-
legt endurhæfingarúrræði þar sem 
margar fagstéttir koma að endurhæf-
ingunni,“ segir Guðrún Friðriksdóttir 
iðjuþjálfi. 

Guðrún segir að markmiðið með 
iðjuþjálfun og starfsemi Ljóssins í 
heild sé alltaf að koma einstaklingn-
um aftur út í samfélagið eftir erfið 
veikindi og má segja að Ljósið sé 
millistykki frá greiningu og þar til 
einstaklingurinn er orðinn virkur í 
samfélaginu aftur.

„Við erum ekki með eina ríkisleið 
í gegnum Ljósið heldur bjóðum við 
upp á endurhæfingarhlaðborð sem 
fólk getur valið úr það sem hentar 
getu þess og markmiðum. Iðjuþjálfar 
Ljóssins sinna mikilvægu hlutverki 
sem og stuðla að því að fólk fái 
stuðning við hlutverk sín, byggi 
upp andlega orku og þrautseigju og 
er þetta gert í gegnum t.d. viðtöl, 
fræðslunámskeið, listsköpun og jafn-
ingjastuðning.“

Handverk í þágu samfélagsins
Handverk er hluti af listsköpuninni 

en margir setja samasemmerki milli 
iðjuþjálfunar og handverks. „En ég 
er iðjuþjálfi og kann ekki að prjóna,“ 
segir Guðrún og hlær. „Hins vegar 
tvinnast margir þættir iðjuþjálfunar 
saman í handverki. Þar er fólk félags-
lega tengt og heldur uppi samræðum. 
Það er mætt á ákveðnum tíma, og 
búið að klæða sig, borða morgunmat-
inn og komið út af heimilinu og þessi 
samvera í einn eða tvo tíma.“ Hún 
bætir við að fólk geti oft verið þreytt í 
krabbameinsmeðferð og að um-
gangast fólk getur verið erfitt þegar 
áreitisþröskuldurinn er lágur, en þessi 

félagslegi þáttur sé mjög mikilvægur í 
endurhæfingu.

„Síðan er líkamlegi þátturinn að 
vera í ákveðinn tíma að sinna ákveðnu 
verkefni og gera sitt besta. Margir 
sem fara í krabbameinsmeðferð fá 
úttaugaskaða, þ.e. minni tilfinningu 
eins og náladofa eða verki í fingur og 
fætur. En þessi fínhreyfing í hand-
verkinu getur hjálpað við að viðhalda 
færni.“

Guðrún nefnir einnig að andlegi 
þátturinn sé mikilvægur. „Skjól-

stæðingar okkar gáfu prjónaða 
bangsa til allra sjúkrabíla fyrir stuttu, 
og við höfum prjónað fyrir vökudeild 
Landspítalans, Gleym-mér-ei og núna 
húfur og vettlinga fyrir Frú Ragn-
heiði. Það er mikilvægt að finna að 
störf manns skipti máli fyrir samfé-
lagið, líka þegar maður er í endur-
hæfingu vegna veikinda. Síðan er 
jafningjastuðningurinn innan Ljóssins 
ómetanlegur, bæði fyrir þá sem eru að 
koma í fyrsta sinn, en ekki síður fyrir 
þá sem geta miðlað af reynslu sinni. 
Fólkið okkar fer að hugsa svolítið eins 
og iðjuþjálfar. Það skoðar betur hvar 
það vill eyða orku sinni.“

Minna álag á heilbrigðiskerfið
Erna segir rannsóknir styðja að 

endurhæfing sem hefst snemma 
eftir krabbameinsgreiningu, með 
hreyfingu, sálfélagslegum stuðningi 
og annarri virkni, dragi úr auka-
verkunum meðferðar, minnki líkur á 
endurgreiningu og lækki dánartíðni. 
Þetta sýni mikilvægi þess að fjárfesta 
í endurhæfingu strax frá upphafi 
meðferðar.

„Ljósið gegnir lykilhlutverki við 
að koma skjólstæðingum aftur í 
virkni, hvort sem það er í vinnu eða 
samfélagslegt hlutverk. Krabba-
meinssérfræðingar segjast finna 
fyrir marktækri fækkun einstaklinga 
með krabbamein sem þurfa að leita 
á bráðadeild vegna kvíða og angistar 
í kjölfar krabbameinsgreiningar þar 
sem fjöldi fólks hefur fengið slíka 
hjálp hjá okkur.“

l  Vonast til að nýr samningur milli Ljóssins og SÍ takist 
fljótt l  Einstakt meðferðarúrræði l  Heilsa og virkni 

Það þarf að fjárfesta 
í endurhæfingu strax

AUKNING KRABBAMEINS

Betri árangur 
af meðferð
Á Íslandi greinist einn af hverj-
um þremur með krabbamein 
einhvern tíma á lífsleiðinni. 
Samkvæmt krabbameinsáætl-
un er fyrirsjáanleg aukning 
krabbameinsgreininga 40% 
til ársins 2035. Á sama tíma 
er betri árangur af meðferð og 
fjölgar lifendum um 50%. 

Í hverjum mánuði eru jafnan 
rúmlega 600 manns í virkri 
endurhæfingu hjá Ljósinu og 
árið 2023 voru 1.664 manns 
í virkri endurhæfingu og stór 
hluti þeirra er útskrifaður.

 Dóra Ósk Halldórsdóttir

doraosk@mbl.is

 Morgunblaðið/Eyþór

Ljósið Í handverki tvinnast saman félagsleg, andleg og líkamleg endurhæfing, og daglega er fjölbreytt dagskrá.

 Endurhæfing Iðjuþjálfarnir Erna framkvæmdastjóri Ljóssins og Guðrún 
fylgjast vel með í sínu fagi en dagur iðjuþjálfunar er núna á sunnudaginn.  

Sveitarstjórn Skeiða- og Gnúp-
verjahrepps hefur samþykkt 
umsókn Landsvirkjunar um 
framkvæmdaleyfi Hvamms-
virkjunar í Þjórsá. Landsvirkj-
un hyggst reisa Hvammsvirkj-
un í neðri hluta Þjórsár, á landi 
sem tilheyrir annars vegar 
Skeiða- og Gnúpverjahreppi 
og hins vegar Rangárþingi 
ytra, og felur framkvæmdin í 
sér �ögurra ferkílómetra lón í 
byggð.  

Þetta er í annað sinn sem 
framkvæmdaleyfi virkjunar-
innar er samþykkt. Orkustofn-
un gaf út virkjunarleyfi fyrir 
Hvammsvirkjun í desember 
2022 og sveitarfélögin sam-
þykktu framkvæmdaleyfi 
sumarið 2023. Úrskurðarnefnd 
umhverfis- og auðlindamála 
bárust tíu kærur vegna virkj-
unarleyfisins og var niðurstaða 
nefndarinnar að fella leyfið 
úr gildi og þar með fram-
kvæmdaleyfið. Virkjunarleyfi 
var endurnýjað í haust og nú 
hefur framkvæmdaleyfi verið 
samþykkt í báðum sveitarfé-
lögum. 

Framkvæmdaleyfið var 
samþykkt samhljóða á fundi 
sveitarstjórnar Rangársþings 
ytra í síðustu viku en leyfið 
var samþykkt með �órum 
atkvæðum gegn einu í Skeiða- 
og Gnúpverjahreppi. Axel Á. 
Njarðvík, fulltrúi U-listans, 
greiddi atkvæði gegn leyfinu. 
„Fyrirhuguð Hvammsvirkjun 
mun hafa veruleg og óaftur-
kræf áhrif á náttúru, lífríki 
og landslag. Öllum ætti að 
vera löngu ljóst að tjónið og 
skaðinn sem Hvammsvirkj-
un mun valda á náttúru og 
samfélagi verður aldrei bætt,“ 
segir í bókun sem Axel lagði 
fram á fundinum. Axel og 
eiginkona hans, Sigþrúður 
Jónsdóttir, hafa barist ötullega 
fyrir verndun Þjórsárvera. 
Axel segir tilgang framkvæmd-
anna enn óljósan auk þess 
sem óljóst er hvort orkuskipti 
sé yfir höfuð raunverulegur 
tilgangur virkjunarinnar. 

„Það er ekkert sem stoppar 
Landsvirkjun í því að he�a 
framkvæmdir af fullum krafti,“ 
segir Haraldur Þór Jónsson, 
oddviti Skeiða- og Gnúpverja-
hrepps, í samtali við Heim-
ildina. Hann segist samt sem 
áður fullmeðvitaður um að 
andstæðingar virkjunarinnar 
muni kæra leyfisveitingar til 
úrskurðarnefndar umhverf-
is- og auðlindamála, rétt 
eins og gert var síðast þegar 
framkvæmdaleyfið var veitt. 
„Umræðan í þessum mála-
flokki er pólitísk deila,“ segir 
Haraldur. H

erlamaria@heimildin.is

„Það er ekkert 
sem stoppar 
Landsvirkjun“

�SHvammsvirkjun Landsvirkjun 
hyggst reisa virkjunina í neðri hluta 
Þjórsár. Öll tilskilin ley� liggja nú 
fyrir en búast má við frekara kæru-
ferli vegna framkvæmdanna.

Í 
kjaradeilu Kennarasambands 
Íslands við ríkið og sveitarfélög 
hafa tölfræðilegar mælingar á 
skólastarfi hér landi verið áber-

andi í umræðunni. Þá sérstaklega 
mælingar á rekstri grunnskólanna.

Einar Þorsteinsson, borgarstjóri 
Reykjavíkur, sagði nýverið í ræðu 
sem haldin var á Fjármálaráðstefnu 
sveitarfélaganna að þegar litið sé 
yfir tölfræði um rekstur skóla lands-
ins megi finna ýmislegt sem bendi 
til þess að víða sé pottur brotinn í 
rekstri grunnskóla borgarinnar.   

„Að kenn ar arn ir séu að biðja um 
það að fá að vera minna með börn-
um en eru samt veik ari en nokkru 
sinni fyrr, og kenna minna og fleiri 
ein hverj ir und ir bún ings tím ar,“ 
sagði Einar. 

Ummælin féllu í grýttan jarðveg 
á meðal kennara. Kennarafélag 
Reykjavíkur skipulagði mótmæli 
vegna ummæla borgarstjóra. 

Svo fór að Einar baðst afsökunar á 
ummælum sínum og sagði að hann 
hefði ekki verið nægilega vel undir-
búinn þegar hann opnaði á um-
ræðuna á ráðstefnunni og að hann 
hefði mátt vanda mál sitt betur áður 
en hann tjáði sig um mannauðsmál 
kennara. 

Viðskiptaráð kemur  
borgarstjóra til varnar

Skömmu seinna birti Viðskiptaráð 
stutta úttekt þar sem bent er á að 
borgarstjórinn hafi haft ýmislegt 

fyrir sér. Í úttekt Viðskiptaráðs er 
vitnað í gögn frá OECD, Hagstofu og 
frá Reykjavíkurborg. 

Þóttu gögnin sýna glöggt að 
kennurum hefði �ölgað mikið 
á undanförnum árum, talsvert 
umfram �ölgun nemenda á sama 
tímabili. Fjöldi nemenda á hvern 
grunnskólakennara sé lægstur hér 
á landi í samanburði við Norður-
löndin. Kennsluskylda kennara væri 
sömuleiðis lítil í samanburði við 
önnur lönd. Þá væri veikindahlutfall 
kennara ríflega tvöfalt hærra en á 
almennum vinnumarkaði. 

Að lokum kemur fram að kostn-
aður grunnskólakerfisins sé mikill 
og Ísland rati í efstu sæti á meðal 
OECD-ríkja þegar kemur að útgjöld-
um á hvern grunnskólanema, rétt 
á eftir Noregi og Lúxemborg sem 
tróna efst á lista yfir dýrustu grunn-
skólakerfin.  

Úttekt Viðskiptaráðs hratt af stað 
mikilli umræðu meðal skólafólks, 
en úttektinni er bæði hrósað og 
gagnrýnd fyrir að vera misvísandi. 
Bent er á að staðreyndir sem þar séu 
reifaðar þurfi að skoða í viðeigandi 
samhengi. 

Þessa gagnrýni má sjá í líflegri 
umræðu sem farið hefur fram í 
Facebook-hópnum Skólaþróunar-
spjallið. Auk þess hefur færslum, þar 
sem helstu aðfinnslur grunnskóla-
kennara gagnvart úttekt Viðskipta-
ráðs eru tíundaðar, verið dreift víða 
á samfélagsmiðlum og þó nokkrar 
skoðanagreinar kennara verið birtar 
í �ölmiðlum á borð við Vísi. 

Fjölgun kennara

Í úttekt Viðskiptaráðsins er birt 
línurit sem sýnir hlutfallslega 
breytingu á �ölda „alls starfsfólks“, 
kennara og nemenda í grunnskólum 
landsins frá 1998 til ársins 2023. Á 
þessum tíma má sjá að starfsfólki í 
grunnskólum hefur �ölgað um rúm-

lega 70 prósent, kennurum um 46 
prósent en nemendum aðeins um 12 
prósent á þessum 25 árum. 

Gagnrýnendur benda á að þótt 
rétt sé að kennurum og starfsfólki 
í grunnskólum hafi �ölgað mikið á 
síðasta aldar�órðungi séu mikil-
vægar skýringar sem liggi þar að 
baki.

Fjölgun kennara megi að miklu 
leyti rekja til kerfisbreytinga á 
skólastarfi sem voru innleiddar um 
og eftir aldamótin 2000. Á þeim 
tíma færðist rekstur grunnskóla frá 
ríki til sveitarfélaga og tekin var upp 
einsetning í grunnskólum þar sem 
kennsludagur nemenda var gerður 
samfelldur. 

Fram að því voru grunnskólar, 
sérstaklega í þéttbýlum sveitarfélög-
um, tvísetnir sem þýðir að kennslu-
stofur voru nýttar fyrir tvo bekki 
sem kennt var í sitthvoru lagi fyrir 
og eftir hádegi. Sami kennari hafði 
þá gjarnan umsjón með báðum 
bekkjum og gat því haft umsjón með 
kennslu fyrir fleiri en 50 börn. 

Breytt samfélag kallar 
á breytt skólastarf

Þá nefna margir gagnrýnendur að 
á undanförnum árum hafa orðið 

miklar samfélagslegar breytingar 
sem hafa haft mikil áhrif á skólastarf 
og skipulag kennslu. Til að mynda 
hefur nemendum af erlendum 
uppruna �ölgað ört á tiltölulega 
skömmum tíma.

Á vef Reykjavíkurborgar er haldið 
utan um þróun á �ölda �öltyngdra 
nemenda í grunnskólum borgar-
innar frá árunum 2015 til 2023. Á 
þessum tíma hefur �öldi �öltyngdra 
barna meira en tvöfaldast. Árið 2015 
voru þau 1.572 en voru orðin 3.463 
árið 2023. Af þeim 3.463 �öltyngdu 
grunnskólanemum sem þarna eru 
taldir upp tala 572 íslensku sem 
fyrsta tungumál.

Katrín Ásta Hafsteinsdóttir, skóla-
stjóri Grandaskóla, segir í samtali 
við Heimildina að henni finnist af 
umræðunni að dæma eins og margir 
átti sig ekki á hvað störf kennara hafi 
breyst gríðarlega mikið á undan-
förnum árum og áratugum. 

„Þegar ég kem í grunnskólann fyr-
ir fimmtán árum er hann allt annar 
en í dag,“ segir Katrín. 

Hún nefnir til dæmis innleiðingu 
á námi án aðgreiningar sem hefur 
leitt til þess að búið sé að loka lang-
flestum sérskólum. Hún segist vera 
sammála stefnunni og hugsjóninni 
sem liggur þar að baki, en tekur 
fram að fyrir vikið þurfi að undirbúa 
skólastarfið betur. Kennarar þurfi að 
halda fleiri fundi og vinna náið með 
sérfræðingum, starfsfólki sem sinnir 
stuðningi og ekki síst foreldrum.

„Við þurfum að halda samráðs-
fundi með alls konar fólki innan 
skólanna sem kemur að námi 
einstakra nemenda sem víkja frá til 
dæmis. Þetta tekur allt tíma. Það að 
vera kennari í dag felur ekki bara í 
sér að mæta í stofu og kenna.“ 

Auk meiri undirbúningsvinnu og 
tíðari samráðsfunda segir Katrín að 
ríkari áhersla sé lögð á að kennarar 
taki þátt í að sinna skólaþróun, 

Tölur og mælingar ríma 
illa við upplifun kennara
Skólastjóri Grandaskóla segist hafa áttað sig á því hvað Viðskiptaráði gengi til þegar 
framkvæmdastjórinn steig fram og ræddi um einkarekna grunnskóla sem lausn á 
„brotnu kerfi“. Hart hefur verið tekist á um úttekt ráðsins á stöðu kennara.

Georg Gylfason

georg@heimildin.is

Að okkar mati gaf 
umræðan tilefni til 
að halda því til haga 
að þessi �ölgun 
hefur sannarlega 
átt sér stað
Björn Brynjúlfur Björnsson

framkvæmdastjóri Viðskiptaráðs

 Kennarar segjast mæta litlum skilningi

Kennarar og skólastjórnendur sem Heimildinn 
ræddi við segja ummæli borgarstjóra og úttekt Við-
skiptaráðs ekki ríma við þeirra upplifun á daglegum 

störfum sínum í skólum landsins. MYND: GOLLI

Til hamingju með daginn

Stjörnuspá

21. mars - 19. apríl a
Hrútur Hafðu augun hjá þér og láttu 
einskis ófreistað til þess að komast til 
botns í því máli, sem þú hefur tekið að þér.

20. apríl - 20. maí b
Naut Sú áætlun sem menn ætla þér að 
fylgja er of áhættusöm fyrir þig. Festa þín 
gerir það að verkum að enginn reynir að 
andmæla þér.

21. maí - 20. júní c
Tvíburar Þótt allar aðferðir við að létta 
lundina virðist vera ytri aðstæður og tól, 
þá býr hin eina sanna gleði innra með þér. 
Láttu skyldur þínar ganga fyrir öllu öðru.

21. júní - 22. júlí d
Krabbi Þetta er góður tími til að taka upp 
nýjan þráð og bæta fjölskyldusamskiptin. 
Dagurinn í dag hentar vel fyrir gönguferð 
eða skreppitúr. 

23. júlí - 22. ágúst e
Ljón Láttu allt slúður á vinnustað fram hjá 
þér fara, en reyndu þó að gæta þess að 
þitt starf verði ekki fyrir barðinu á Gróu á 
Leiti. Tíminn mun leiða í ljós hvað stenst 
og hvað ekki.

23. ágúst - 22. september f
Meyja Þú siglir nokkuð lygnan sjó í sam-
skiptum við vini og vandamenn og ættir 
að nota tækifærið til að auka þau. Láttu 
aðra vita hvað það er sem þú vilt.

23. september - 22. október g
Vog Það er ekkert eðlilegra en að skipta 
um skoðun þegar sannindi úreldast og 
önnur koma í staðinn. Þú virðist hafa svör 
við öllu á reiðum höndum.

23. október - 21. nóvember h
Sporðdreki Þú þarft að gæta þín á því 
að gera ekki meiri kröfur til annarra en þú 
gerir til þín sjálfs. Hið óvænta færir þér 
gleði.

22. nóvember - 21. desember i
Bogmaður Þér gæti mislíkað við einhvern 
sem reynir að koma á breytingum í 
vinnunni. Þú vilt gera það besta úr tiltekn-
um aðstæðum og horfa á björtu hliðarnar.

22. desember - 19. janúar j
Steingeit Láttu það ekki draga þig niður 
þótt hlutirnir gangi ekki akkúrat eins og þú 
vilt. Reyndu að koma hugmyndum þínum 
á framfæri með sem skýrustum hætti.

20. janúar - 18. febrúar k
Vatnsberi Stundum getur svo virst að 
breytingar séu nauðsynlegar breytinganna 
vegna. Notaðu innsæi þitt til að vega og 
meta vandamál sem upp kemur.

19. febrúar - 20. mars l
Fiskar Þú þarft að verja sjálfan þig betur 
og hætta að hafa svona miklar áhyggjur 
af öðru fólki. Gleymdu þó ekki að vera 
til staðar og aðstoða vini þína sem á því 
þurfa að halda.

40 ÁRA Hafdís er fædd og uppalin á 
Ísafirði en býr í Reykjavík. Hún er með 
B.Mus.-gráðu í píanóleik og meistara-
gráðu í listkennslu, hvort tveggja við 
Listaháskóla Íslands. Hún kennir 
píanóleik og tónfræði í Tónsölum og 
er listgreinakennari í Arnarskóla í 
Kópavogi. Áhugamálin eru t.d. dans, en 
Hafdís dansar afró í Kramhúsinu.

 
FJÖLSKYLDA Sonur Hafdísar er Páll 
Hinrik Hafdísarson, f. 2024. Foreldrar 
Hafdísar: Sigríður Kristín Sveinsdóttir, 
f. 1957, sjúkraliði, búsett í Reykjanesbæ, 
og Páll Kristjánsson, f. 1945, d. 2023, 
húsasmíðameistari.

Hafdís Pálsdóttir

Nýr borgari

Reykjavík Páll Hinrik Hafdísar-
son fæddist 1. febrúar 2024 
kl. 15.13 á Landspítalanum. 
Hann vó 2.425 g og var 46 cm 
langur. Móðir hans er Hafdís 
Pálsdóttir.

Ágúst Sigurðsson, forstöðumaður Lands og skógar – 60 ára

Í forstöðu fyrir nýja ríkisstofnun

Á
gúst Sigurðsson er 
fæddur 31. október 
1964. „Ég fæddist 
norður í Skagafirði en 
foreldrar mínir bjuggu 

þá og störfuðu á Hólum í Hjaltadal. 
Fjölskylda mín var þar fyrir norðan 
í nokkur ár en við fluttum síðan 
að Kirkjubæ á Rangárvöllum árið 
1967 er foreldrar mínir keyptu þar 
hrossaræktarbú og þar hef ég átt 
mína heimahöfn allar götur síðan 
með allnokkrum útúrdúrum þó.

Ég er svona nokkurn veginn 
fæddur á hestbaki og sá fyrir mér 
ævina við tamningar og dásamlegt 
hestastúss en komst svo að því að 
það er bara svo ótrúlega margt 
fleira skemmtilegt sem lífið hefur 
upp á að bjóða.

Ég hef alltaf sótt í fjölbreytt við-
fangsefni. Stundaði áhugavert nám 
í landbúnaðarfræðum á Hvanneyri 
eftir grunnskólagöngu á Hellu með 
viðkomu í raungreinadeild Tækni-
skólans gamla. Í raungreinadeildinni 
las ég einn skemmtilegasta kúrs ævi 
minnar sem var Hugmyndasaga hjá 
Ólafi Jens Péturssyni – heimspekin 
leitar reyndar sterkt á mig eftir því 
sem árin færast yfir og mest finnst 
mér gaman að fagurfræði Kants.

Á Hvanneyri fékk ég óstöðvandi 
áhuga á erfðafræði og kynbótum 
búfjár og var svo heppinn að komast 
í kynni við frábæran leiðbeinanda, 
dr. Þorvald Árnason búfjárerfða-
fræðing sem þá starfaði við sænska 
Landbúnaðarháskólann í Uppsölum. 
Hann setti sig í samband við mig og 
lagði upp metnaðarfullt BSc-verk-
efni um kynbætur hrossa. Það varð 
svo úr síðar að ég fór til framhalds-
náms út til Uppsala og útskrifaðist 
þar með doktorsgráðu í erfðafræði 
magnbundinna eiginleika. Það gekk 
reyndar svo vel að ég var kallaður 
fyrir konung þarlendra og veitt 
sérstök viðurkenning fyrir góða 
frammistöðu í doktorsnáminu.

Ég vann svo í nokkur ár við 
háskólann úti en svo fluttum við 
heim og ég gerðist landsráðunautur 
í hrossarækt hjá Bændasamtökum 
Íslands árið 1998. Var svo árið 2004 
skipaður fyrsti rektor Landbúnað-
arháskóla Íslands en í honum voru 
sameinaðar nokkrar mikilvægar 

Hjónin Ágúst og Unnur stödd á tindinum Schilthorn í Berner-Ölpunum í Sviss árið 2022.

Börnin Frá vinstri: Dagur, Assa, Hjörvar og Elvar árið 2022.

landbúnaðarstofnanir. Í því starfi 
var ég í 10 ár en skellti mér þá í 
sveitarstjórnarpólitík og gerðist 
sveitarstjóri minnar heimasveitar – 
Rangárþings ytra – í tvö kjörtímabil.

Verkefni mitt núna þessa dagana 
er að að vera í forstöðu fyrir nýja 
ríkisstofnun, Land og skóg, sem 
lagði af stað um síðustu áramót. Í 
þessari nýju stofnun sameinast tvær 

rótgrónar stofnanir – Landgræðslan 
og Skógræktin – sem eru þá 
sameinaðar á ný eftir aðskilnað frá 
árinu 1914. Verkefni þessarar nýju 
stofnunar eru afar mikilvæg fyrir 
land og þjóð og virkilega áhugavert 
að fást við þetta uppbyggingarstarf 
með frábærum hópi samstarfsfólks.

Við Unnur erum búin að vera 
saman í 40 ár og höfum ávallt verið 
þónokkuð samrýmd í okkar stússi. 
Hún er snillingur í öllu sem viðkem-
ur barnauppeldi og samskiptum og 
ég hef lært óskaplega margt gott 
af henni. Hún er verulega dugleg í 
líkamsrækt og hefur náð að koma 
mér aðeins í gang þannig að við 
göngum mikið saman á fjöll og um 
fagra staði.

Við tókum þátt í að stofna Ferða-
félag Rangæinga fyrir nokkrum 
árum og það hefur verið hvetjandi. 
Við höfum einnig verið dugleg að 
ferðast um heiminn og erum með 
ýmis ný ferðaplön á prjónunum til 
næstu ára. Þá hef ég mikinn áhuga 
á sögu míns heimahéraðs og hef 
verið þátttakandi í að vekja hinn 
sögufræga stað Odda úr fold en 

DÆGRADVÖL
  75

70% KJÖT
30% GRÆNMETI

OG ÁVEXTIR

ACANA - Hluti af 
fjölskyldunni í yfir 40 ár

Því innihaldið
skiptir öllu

OG ÞAÐ VAR ÞÁ SEM ADRENALÍNIÐ LÉT 
FINNA FYRIR SÉR.

„MARGIR KARLMENN VÆRU HÆSTÁNÆGÐIR 
MEÐ AÐ VERA YFIR TVEIR METRAR Á 

HÆÐ.“

Ferdinand

Hrólfur hræðilegi

Grettir

... að hafa þig til að halda 
á mér hita.

Í klípu eftir Mike Baldwin eftir Jim UngerHermann

ÉG LÆSTI ÚTIDYRA HURÐINNI, 
DRÓ FYRIR OG SLÖKKTI 

LJÓSIN

STÍGÐU Á 
VIGTINA!

EN ÞAÐ STOÐAÐI 
EKKERT

ÉG ÆTLA AÐ LEGGJA FRÁ 
MÉR POKANN FYRST!

MÁNUDAGURINN KOMST 
INN UM KATTALÚGUNA

BAKARÍ
BAKARÍ

HALTU Á 
POKANUM! 

ÉG VIL FÁ 
NÁKVÆMA 

TÖLU!

Vísnahorn

Pétur Blöndal

p.blondal@gmail.com

Af heyskap, golfi og krötum
Aðalsteinn L. Valdimarsson, 

bóndi á Strandseljum í hinum 
forna Ögurhreppi í Ísafjarðar-
djúpi, orti:

Veturnótta fönnin fýkur,
fyllir gengin sumars spor.
Hjá mjer þessum heyskap lýkur
er heilsar loksins næsta vor.

Eitthvað gekk brösuglega í 
golfferð vinanna Steinars Þórs 
Sveinssonar og Bertels Ólafs-
sonar, eins og fræðast mátti um 
í Vísnahorni fyrir skemmstu, en 
svo virðist sem bjartara hafi verið 
yfir lokadeginum. Eins og Steinar 
orðar það:

Sólin yfir sveinum hlær
sveiflur allar hreinar.
Vel nú Berti boltann slær
bestur er samt Steinar.

Óvíst er að Bertel sé á sama 
máli. Eiríkur Grímsson sendi 
þættinum línu, þar sem hann vitn-
aði til fyrirsagnar í Morgunblað-
inu um helgina: „Frægðarmennin 
fiska lítið“. Svo hafi komið fram 
að fylgi Samfylkingar og Fram-
sóknar hefði sigið. Hann yrkir af 
því tilefni:

Þykir ýmsum þetta skítt
og þungt sem yfir dynur,
að frægðarmennin fiska lítt
og fylgið jafnvel hrynur.

Jón Jens Kristjánsson yrkir um 
vandræði krata:

Nú kratar draga næsta slag
nýja þeir boða tíma
þar situr Dagur við þröngan hag
og Þórður að skoða síma.

Gunnar J. Straumland kynnti 
sér lýsingar á frambjóðendum:

Frambjóðendum fagna skal,
farnir þeirra meintu lestir.
Æ – hvað þetta er erfitt val,
allir virðast langtum bestir.

Hagyrðingar hafa sannarlega 
komist í feitt með yrkingum um 
frambjóðendur. Pétur Stefánsson 
velti fyrir sér hvað tæki við eftir 
kosningar:

Hér eru fjölbreytt framboðslið,
finnast góðir kjarnar.
Um hvern fjandann yrkjum við
eftir kosningarnar?

Að síðustu limra eftir Hólm-
fríði Bjartmarsdóttur frá Sandi í 
Aðaldal:

Karlanginn Skúli frá Skarði
sem skassið draugfullur barði
var vitaskuld flæmdur
úr vinnunni og dæmdur.
Nú selur hann svipur í Garði.

•  Allar kveðjur og ábendingar vel 
þegnar, ekki síst í bundnu máli.

Ágúst  
Sigurðsson

Sigríður Erlendsdóttir
húsmóðir í Hamragörðum

Guðjón Bárðarson
bóndi í Hamragörðum 

undir Eyja�öllum

Guðbjörg Guðjónsdóttir
húsmóðir í Auraseli

Ágúst Kristjánsson
bóndi í Auraseli í Fljótshlíð

Sigríður Ágústsdóttir
húsmóðir og hand-

verkskona á Kirkjubæ

Bóel Erlendsdóttir
húsmóðir í Auraseli

Kristján Fídelíus Jónsson
bóndi í Auraseli

Ingibjörg Einarsdóttir
húsmóðir í Svaðbæli

Tómas Tómasson
bóndi í Svaðbæli (nú Þorvalds-

eyri) undir Eyja�öllum

Sigríður Tómasdóttir
húsmóðir á Tjörnum

Haraldur Jónsson
bóndi á Tjörnum undir Eyja�öllum

Margrét Guðlaugsdóttir
húsmóðir í Vestur-Holtum

Jón Jóngeirsson 
bóndi í Vestur-Holtum 

undir Eyja�öllum

Ætt Ágústs Sigurðssonar

Sigurður J. Haraldsson
húsasmíðameistari og hestamaður 

á Kirkjubæ á Rangárvöllum

hann er reyndar vagga menningar 
okkar Íslendinga og alveg nauðsyn-
legt að sýna honum ræktarsemi. 
Svo er það hestamennskan sem 
hefur verið alltumlykjandi ævi mína 
alla – en í henni er hægt að finna 
endalausa uppsprettu lífsfyllingar 
– hlakka til að geta sinnt hestum 
áfram og átt þeirra félagsskap.“

Fjölskylda
Eiginkona Ágústs er Unnur 

Óskarsdóttir, f.  20.6. 1967, leik-
skólakennari. Þau eru búsett á 
Hvolsvelli. Foreldrar Unnar voru 
Óskar Sigurjónsson, f. 16.8. 1925, d. 
10.10. 2012, sérleyfishafi, og Sigríður 
Halldórsdóttir, f. 15.6. 1929, d. 27.9. 
2020, húsmóðir Þau voru búsett á 
Hvolsvelli.

Börn Ágústs eru 1) Elvar, f. 13.8. 
1982, húsasmíðameistari, giftur 
Sigríði Arngrímsdóttur arkitekt, 
þau búa í Kópavogi og eiga Arn-
grím Ágúst, f. 4.10. 2010 og Patrek 
Örn, f. 18.1. 2014; 2) Hjörvar, f. 10.8. 
1991, reiðkennari og hrossabóndi, 
giftur Hönnu Rún Ingibergsdóttur, 
reiðkennara og hrossabónda, þau 

búa á Kirkjubæ á Rangárvöllum og 
eiga Lilju Rún, f. 7.2. 2023; 3) Assa, 
f. 11.8. 1996, háskólanemi í  skapandi 
greinum, býr á Selfossi, sonur 
hennar er Leó Árnason, f. 21.3. 2020; 
4) Dagur, f. 12.6. 1999, háskólanemi 
í stjórnmála fræði, býr í Reykjavík, 
unnusta hans er Árný Gestsdóttir.

Systkini Ágústs: Kristján, f. 29.1. 
1942, húsasmíðameistari í Keflavík; 
Haraldur, f. 5.6. 1942, sölumaður og 
söngvari í Reykjavík; Valgarður, f. 
14.5. 1943, d. 30.9. 2019, hæstarétt-
arlögmaður í Reykjavík; Hermóður, 
f. 26.9. 1945, d. 27.9. 2008, prent-
smiður í Reykjavík; Þórhallur, f. 20.1. 
1947, skemmtikraftur í Reykjavík; 
Guðjón, f. 7.2. 1954, húsasmíðameist-
ari á Hellu; Sigríður Járngerður, f. 
24.9. 1955, bankafulltrúi í Fljótshlíð, 
og Guðbjörg Ágústa, f. 2.11. 1958, 
hjúkrunarfræðingur í Garði.

Foreldrar Ágústs voru Sigurður J. 
Haraldsson, f. 20.4. 1919, d. 21.1. 1998, 
húsasmíðameistari og hestamaður, 
og Sigríður Ágústsdóttir, f. 21.8. 
1933, d. 17.10. 2011, húsmóðir og 
hannyrðakona. Þau voru búsett á 
Kirkjubæ á Rangárvöllum.

B E R N H A R Ð 

L A X D A L
Skipholti 29b • S: 551 4422

Skoðið 
 netverslun 

laxdal.is

Opið í dag kl. 11-16

Nýtt frá

 Skipulagsstofnun hefur lagt fram 
til kynningar matsáætlun þar sem 
lýst er áformum fyrirtækisins Stein-
ar Resort ehf. um stórfellda upp-
byggingu ferðaþjónustu við austan-
verðan Holtsós undir Eyjafjöllum í 
Rangárþingi eystra. 

Áformar fyrirtækið að byggja þar 
200 herbergja hótel við Þjóðveg 1, 
ásamt 120 herbergja hóteli með 
baðlóni auk 200 smáhýsa. Þá er og 
gert ráð fyrir fastri búsetu starfs-
manna í 48 starfsmannaíbúðum. 
Ætlunin er að setja upp fjölorkustöð 
við þjóðveginn, ásamt verslunar- og 
þjónusturými.

Nýverið var greint frá svipuðum 
áformum fyrirtækisins um upp-
byggingu ferðaþjónustu í Ásahreppi 
í Rangárþingi ytra, en frá þeim var 
fallið í kjölfar þess að fram kom mikil 
andstaða heimamanna við þær hug-
myndir.

Matsáætlunin er til kynningar í 
nóvember og gefst almenningi tæki-
færi til að gera athugasemdir á því 
tímabili, en að auki verður leitað eftir 
umsögnum lögbundinna umsagnar-
aðila. Áætlað er að umhverfismats-
skýrsla um verkefnið verði send til 
Skipulagsstofnunar í lok þessa árs 
og að álit stofnunarinnar liggi fyrir 
næsta vor. Framkvæmdir eru sagðar 
geta hafist hálfu til einu ári eftir að öll 
leyfi liggja fyrir, mögulega í lok næsta 
árs eða á vordögum 2026. 

Holtsós er flokkaður sem leirulón 
og nýtur sem slíkur sérstakrar vernd-
ar í lögum um náttúruvernd. Einkenni 
slíkra lóna er leirur sem þorna upp 
að mestu þegar sjávarstaða er lág. 
Selta leirulóna ræðst af innrennsli 
ferskvatns og sjávar. Ekki er áform-
uð uppbygging á sjálfu ósasvæðinu, 
heldur við austurhluta þess. Í og við 
Holtsós er fjölbreytt dýralíf, en þar 
er bæði að finna silung og sel. Einnig 
hefur laxa orðið þar vart. Mikið fugla-
líf er við Holtsós.

Umrætt svæði er skilgreint í að-
alskipulagi sveitarfélagsins sem 
úrvals land til landbúnaðar og 
byggingarheimildir takmarkaðar, en 
nú er unnið að breytingu á skipulaginu 
þar sem skilgreina á umrætt svæði 
sem verslunar- og þjónustusvæði. 
Landbúnaður hefur ekki verið stund-
aður á svæðinu undanfarin fjögur ár.

Svæðið sem hér er undir er í lönd-
um jarðanna Steina 1 og Hvassafells 
2. Ætlunin er að endurnýta þær 
byggingar sem eru austan við þjóð-
veginn, aflagt fjós og íbúðarhús, og 
koma þar fyrir íbúðum fyrir starfs-
menn sem og verslunar- og þjón-
usturýmum. Smáhýsin sem byggja 
á verða 50 fermetrar að stærð hvert 
og hótelið sem standa á við Þjóðveg 
1 á að vera 10.000 fermetrar en hót-
elið sem við baðlónið á að rísa verður 
8.000 fermetrar að stærð. Áformaður 
heildarfjöldi gistirúma er 1.020, að 
frátöldum starfsmannahúsum. Að 
þeim meðtöldum verður heildarfjöldi 
gistirúma 1.560.

l  Gistirými 1.020 talsins l  Tvö hótel, 200 smáhýsi og baðlón

Stórfelld uppbygging 
áformuð við Holtsós
 Ólafur E. Jóhannsson

oej@mbl.is

 Hótel Á þessari tölvugerðu mynd má sjá nokkrar þeirra bygginga sem ætlunin er að rísi við Holtsós undir Eyjafjöllum.

 Ef kemur til verkfallsaðgerða 
lækna, sem eiga að hefjast 18. 
nóvember, fara þær fram í lotum 
aðra hverja viku fram að jólum og 
beinast að einstökum sjúkrahús-
um, deildum Landspítalans og 
heilbrigðisstofnunum og standa 
yfir í einn sólarhring á hverjum 
stað. Læknafélag Íslands hefur birt 
yfirlit yfir aðgerðaáætlunina.  

Í fyrstu verkfallsvikunni eru 
verkföll boðuð fjóra daga í röð. 
Fyrsta verkfallsdaginn, mánu-
daginn 18. nóvember, leggja lækn-
ar niður störf á skurðlækninga-, 
skurðstofu- og gjörgæsluþjónustu 
Landspítalans en þó ekki læknar 
sem starfa við svæfingar og gjör-
gæslu. Verkföll eru boðuð sama 
dag við geðþjónustu Landspítal-
ans, hjá embætti landlæknis, á 
Heyrnar- og talmeinastöð Íslands 
og Ráðgjafar- og greiningarstöð. 

19. nóvember kemur röðin 
að Sjúkrahúsinu á Akureyri og 
læknar sem starfa við svæfingar 
og gjörgæslu á skurðlækninga-, 
skurðstofu- og gjörgæsluþjónustu 
Landspítala leggja einnig niður 
störf. 

Á þriðja degi, 20. nóvember, 
verða verkföll lækna á Landspítal-
anum sem starfa á bráða-, lyflækn-
inga- og endurhæfingarþjónustu 
og á hjarta-, augn- og krabba-
meinsþjónustu spítalans.

Daginn eftir beinast aðgerðirn-
ar að heilbrigðisstofnunum allra 
landshlutanna, auk heilsugæslu 
höfuðborgarsvæðisins, klínískri 
rannsóknar- og stoðþjónustu 
Landspítalans og kvenna- og 
barnaþjónustu Landspítalans. 

Hafi samningar ekki náðst eða 
verkfallsaðgerðum verið frestað 
þegar kemur fram í desember 
halda verkföllin áfram með sama 

fyrirkomulagi fram að jólum. 3. 
desember og 18. desember verða 
aftur sólarhringsverkföll á skurð-
lækninga-, skurðstofu- og gjör-
gæsluþjónustu Landspítala, geð-
þjónustu spítalans, hjá landlækni, 
á Heyrnar- og talmeinastöðinni og 
á Ráðgjafar- og greiningarstöð. 

4. og 19. desember eru verkföll 
aftur boðuð á Sjúkrahúsinu á Ak-
ureyri og svæfinga- og gjörgæslu-
læknar á Landspítala leggja á ný 
niður störf. 

5. og 16. desember ná verkföllin 
á nýjan leik til bráða-, lyflækn-
inga- og endurhæfingarþjónustu 
Landspítala og hjarta-, augn- og 
krabbameinsþjónustu spítalans. 

Eftir áramót er gert ráð fyrir sól-
arhringslöngum verkföllum lækna 
í hverri viku út allan janúarmánuð 
á mismunandi starfsstöðvum.  

Komi til vinnustöðvunar lækna á 
lág marks mönn un á öllum stofn-
ununum engu að síður að verða 
tryggð samkvæmt undaþágulistum 
sem liggja fyrir. 

Rúmar tvær vikur til stefnu
Þegar atkvæðagreiðslu um 

verkföllin var lokið lýstu stjórn og 
samninganefnd LÍ þeirri von sinni 
að til verkfalla þurfi ekki að koma 
og að samningar náist áður en þau 
eiga að hefjast. Enn eru rúmar 
tvær vikur til að ná samningum 
áður en aðgerðirnar fara í gang.  

Já kvæður tónn var í Will um Þór 
Þórs syni heil brigðisráðherra eftir 
ríkisstjórnarfund í gærmorgun 
sem sagðist í samtali við mbl.is 
von ast til þess að deiluaðilar nái 
sam an áður en til verk falls kem ur. 
„Ég veit að það er góður gang ur í 
viðræðunum og það eru for send ur 
til að semja,“ sagði hann.  
omfr@mbl.is

Verkföll lækna 
skipulögð í lot-
um um allt land
l  LÍ birtir yfirlit yfir aðgerðirnar

 Niðurstaða rannsóknar hefur leitt í 
ljós að E. coli-smitið sem varð á leik-
skólanum Mánagarði í Reykjavík má 
rekja til kjöthakks sem var sambland 
nautgripa- og kindakjöts sem leik-
skólabörnin fengu að borða þann 17. 
október sl. Var meðhöndlun og eldun 
hakksins ekki með fullnægjandi hætti, 
að því er fram kemur í tilkynningu 
landlæknisembættisins.

Kjöthakkið frá Kjarnafæði
Kjöthakkið kom frá Kjarnafæði og 

sagði Ágúst Torfi Hauksson fram-
kvæmdastjóri fyrirtækisins í samtali 
við mbl.is að það væri mjög miður að 
fjöldi barna hefði smitast og veikst, en 
hægt hefði verið að koma í veg fyrir 
það með réttri meðhöndlun matarins. 
Hann bendir á að hakkið hafi verið 
pantað 9. september sl. og hafi því 
verið í fórum kaupanda í fimm vikur 
áður en það var þítt og eldað. Fyrir-
tækið hafi enga stjórn á vörunni eftir 
að hún fari úr húsi. 

Hakkið frá Kjarnafæði fór ekki 
í almenna sölu, var aðeins selt til 
stærri eldhúsa, svo sem leikskóla, 
mötuneyta og veitingastaða. Mat-
vælastofnun, Matís, hafði samband 
við forsvarsmenn Kjarnafæðis eftir að 
grunur beindist að hakkinu og hafði 
fyrirtækið samdægurs samband við 

aðra þá sem fengu hakk úr sömu 
framleiðslulotu og hakkið var úr sem 
á leikskólann fór. Í ljós kom að þess 
hafði þá þegar verið neytt, en engar 
upplýsingar voru um smit eða veikindi 
þeirra sem borðuðu matinn. 

Fjölmörg sýni
Fjölmörg sýni af matvælum voru 

tekin af Heilbrigðiseftirliti Reykja-
víkurborgar og þau voru síðan greind 
hjá Matís. Öll sýnin reyndust neikvæð 
m.t.t. E. coli ef kjöthakkið er undan-
skilið.

Tugir barna á leikskólanum veiktust 
eftir að hafa borðað hakkið og fimm 
þeirra voru lögð inn á gjörgæslu 
sökum alvarleika veikindanna. Í til-
kynningu landlæknis kemur fram að 
nokkur börn sem venjulega borða 
ekki kjöt hafi líka veikst. Ekki sé hægt 
að fullyrða um orsakir þess að þau 
smituðust, en mögulegt sé að þau hafi 
smitast af öðrum börnum sem sóttu 
leikskólann eftir að þau veiktust, en 
áður en skólanum var lokað.

Matráður leikskólans Mánagarðs 
hefur látið af störfum að eigin ósk.

l  Meðhöndlun og eldun ófullnægjandi að mati landlæknis

Blandað kjöthakk olli 
E. coli-sýkingu á Mánagarði
 Ólafur E. Jóhannsson

oej@mbl.is

 Ljósmynd/Reykjavíkurborg

 Mánagarður Tugir barna á leikskólanum Mánagarði í Reykjavík veiktust 
eftir að hafa borðað hakk sem ekki var meðhöndlað á fullnægjandi hátt.

Öryggishnappur og fallskynjari
í sama hnappi

Fæst sem hálsmen og armbandsól

Sérþjálfaðir vettvangsliðar
bregðast við útköllum

Haldið var upp á 40 ára afmæli 
sundlaugarinnar á Hellu 28. 
september. Við það tækifæri var 
frumsýnt myndband sem Einar 
Kristinsson tók upp á sínum tíma og 
er aðgengilegt á Youtube. Þá var við 
sama tækifæri tekinn í notkun nýr 
innrauður sánuklefi.

Íbúaráð er tekið til starfa í sveitar-
félaginu, en meginmarkmið þess 
er að vinna að auknu íbúalýðræði 
innan sveitarfélagsins með þátttöku 
íbúa og að vera formlegur vett-
vangur íbúa um hagsmuni þeirra og 
þjónustu sveitarfélagsins. Stuðla að 
meiri tengingu á milli stjórnkerfis-
ins og íbúa og vera vettvangur fyrir 
íbúa til að vera virkir þátttakendur 
í stefnumörkun sveitarfélagsins. 
Einnig vonast sveitarstjórn til 
að ráðið verði ráðgefandi fyrir 
stjórnsýsluna og stuðli að eflingu 
félagsauðs meðal íbúa.

Unnið hefur verið á fullu að 
undanförnu í byggingu nýs gervi-
grasvallar og er fergingu lokið. Nú 
þarf völlurinn að síga í 4-5 mánuði 
áður en lokaþáttur verður unninn, 
sem er að koma fyrir hitalögnum 
og lýsingu og leggja grasið sjálft. 
Stefnt er að því að hægt verði að 
spila opnunarleikinn í tengslum við 
Töðugjaldahátíðina næsta sumar.

Sudurlif.is er ný frístunda- og 
viðburðasíða þar sem fimm sveitar-
félög á Suðurlandi sameina krafta 
sína. Síðunni er ætlað að sameina 
á einum stað alla viðburði svo að 
hægt sé að kynna sér á einfaldan 
og aðgengilegan hátt íþrótta- og 
frístundastarf og aðra viðburði sem 
eru í gangi. Ástæða er til að benda 
þeim sem standa fyrir viðburðum á 
að skrá þá á þessa síðu. 

Á síðustu vikum hefur sveitar-
stjórn gefið út tvö framkvæmdaleyfi 
fyrir stærstu virkjanaframkvæmd-

um sem fyrirhugaðar eru á næstu 
árum hér á landi. Það er annars 
vegar framkvæmdaleyfi fyrir vind-
orkuverið Vaðölduvirkjun (Búrfells-
lundur) og hins vegar Hvammsvirkj-
un, vatnsaflsvirkjun í neðri hluta 
Þjórsár. Löng bið er orðin eftir að 
framkvæmdir geti hafist ýmissa 
hluta vegna en nú virðist ekkert 
lengur til fyrirstöðu.

Í tengslum við þessar leyfis-
veitingar og viðræður við Lands-

virkjun má minna á að í stefnumál-
um Á-lista, sem er með meirihluta í 
hreppsnefnd, segir m.a.: Þrýstum á 
að Landsvirkjun setji upp varan-
legar starfsstöðvar í sveitarfélaginu 
samhliða framkvæmdum við 
Hvammsvirkjun.

Auglýst hefur verið eftir tilnefn-
ingum vegna Samborgara ársins, en 
þetta er í þriðja sinn sem valinn er 
úr hópi íbúa einstaklingur sem hefur 
þótt skara fram úr með störfum sín-

um í þágu samfélagsins. Viðurkenn-
ingin er veitt í árlegu kaffisamsæti 
fyrir eldri borgara búsetta í sveitar-
félaginu, sem að þessu sinni verður 
haldið seinnipartinn í nóvember á 
Laugalandi í Holtum.

Orkan hefur sett upp nýja bens-
ínstöð á Hellu og ætlaði að koma á 
fót þvottastöð (Löður) í framhaldi 
af því en ekkert bólar á henni, sem 
veldur íbúum á svæðinu vonbrigð-
um. Enn eru þessar hugmyndir til 

skoðunar og verður vonandi af þeim. 
Meðeigandi Orkunnar á lóðinni er 
nú að byggja hús undir verslun og 
þjónustu á neðri hæð og starfs-
mannaíbúðir á efri hæð.

Framkvæmdir við fimm íbúða 
raðhús við Lyngöldu 4 á Hellu hófust 
í sumar. Bjarg íbúðafélag stendur 
fyrir byggingunni í samstarfi við 
Rangárþing ytra, sem hefur fjárfest 
í verkefninu. SG hús á Selfossi munu 
sjá um framkvæmdina og stefnt er 
á að afhenda íbúðirnar í lok þessa 
árs. Framlag Rangárþings ytra felst 
í 12% stofnframlagi sem greiðist með 
skuldajöfnun gjalda annars vegar og 
beinum fjármunum hins vegar, en 
heildarupphæðin nemur tæpum 30 
milljónum króna.

Á heimasíðu Bjargs kemur fram 
að „Bjarg íbúðafélag er sjálfseignar-
stofnun rekin án hagnaðarmark-
miða. Félaginu er ætlað að tryggja 
tekjulágum einstaklingum og fjöl-
skyldum á vinnumarkaði, sem eru 
fullgildir félagsmenn aðildarfélaga 
ASÍ eða BSRB, aðgengi að öruggu 
íbúðarhúsnæði í langtímaleigu. Um 
er að ræða svokölluð leiguheimili 
að norrænni fyrirmynd.“ Sveitarfé-
lagið fagnar framkvæmdinni, enda 
er hún skref í átt að því að tryggja 
sem flestum öruggt íbúðarhúsnæði 
óháð efnahag og auka fjölbreytni á 
íbúðamarkaði svæðisins.

Ríkið og einkafyrirtækið Gbest 
hafa komist að samkomulagi um 
afnot af ríkislandi í Gunnarsholti 
til rekstrar og umfangsmikillar 
skógarplöntuframleiðslu, en vöntun 
hefur verið á nægjanlegu magni 
trjágræðlinga til skógræktar hér á 
landi.

Skrifað hefur verið undir vilja-
yfirlýsingu við Sorporku ehf. um 
uppsetningu brennslustöðvar á 
Strönd. Gert er ráð fyrir að stöðin 
geti brennt um 2.500 tonnum af 
óendurvinnanlegu sorpi á ári. Þá 
er gert ráð fyrir að stöðin framleiði 
heitt vatn sem nýst gæti á starfs-
svæði Sorpstöðvarinnar á Strönd.

Leigufélagið Bjarg byggir á Hellu

 Morgunblaðið/Óli Már Aronsson

 Leiguíbúðir Framkvæmdir við fimm íbúða raðhús á vegum Bjargs íbúðafélags eru hafnar við Lyngöldu á Hellu. 

ÚR BÆJARLÍFINU
Óli Már Aronsson

Hella

ChatGPT hlýtur 

íslenskar raddir

Talgervill mállíkansins ChatGPT 
hefur hlotið íslenskar raddir og 
er því hægt að spyrja spurninga 
upphátt á íslensku og fá svar frá 
gervigreindinni á sama máli, með 
afbragðsgóðum framburði.

Fyrirtækið uppfærði talgervil 
sinn í ChatGPT Plus í vikunni, 
sem er nú aðgengilegur öllum not-
endum sem greiða fyrir aðgang. Í 
gjaldfrjálsu útgáfu forritsins er 
að finna talgervil sem er töluvert 
takmarkaðri bæði í framburði, 
skilningi og upplýsingaöflun.

Lilja Dögg Alfreðsdóttir, menn-
ingar- og viðskiptaráðherra, segir 
spennandi tíma fram undan fyrir 
íslenska tungu.

„Það eru mikil tímamót fyrir 
okkur að fá íslenskuna inn í 
raddformi. Helsta markmið okkar 
máltæknistarfs hefur verið að 
hægt sé að eiga samskipti við 
tæknina á íslensku. Hér náum 
við því markmiði því nú er hægt 
að eiga í hrókasamræðum um 
alla heimsins hluti á íslensku við 
ChatGPT.“

LEIÐRÉTT

Nafn Erwins Brynjarssonar, sem 
á fimmtudag náði því markmiði að 
hjóla 100 þúsund kílómetra á sama 
hjólinu, var misritað í frétt sem birt-
ist í Morgunblaðinu í gær. Er beðist 
velvirðingar á þessum mistökum. 

Nafn misritað

Gyllinæð?
Xyloproct dregur úr verkjum og 

óþægindum sem fylgja gyllinæð.

Heiti lyfs: Xyloproct endaþarmssmyrsli og Xyloproct endaþarmsstílar. Innihaldslýsing: 1 g af endaþarmssmyrsli inniheldur: Lídókaín 50 mg, hýdrókortisónasetat 2,5 

mg. 1 endaþarmsstíll inniheldur: Lídókaín 60 mg, hýdrókortisónasetat 5 mg.  Ábendingar: Xyloproct endaþarmssmyrsli og Xyloproct endaþarmsstílar eru ætluð til 

meðferðar hjá fullorðnum. Til eigin meðferðar: við gyllinæð og yfirborðslægri ertingu í endaþarmi Notkun: Endaþarmssmyrsli: Þunnt lag af endaþarmssmyrsli er borið 

á endaþarmsop og húðina umhverfis það einu sinni á dag eða oftar. Nota má allt að 6 grömm af endaþarmssmyrsli á sólarhring. Meðferðarlengd getur verið allt frá 

10 dögum upp í 3 vikur. Ef ákveðið er að lengja meðferðina er ráðlagt að gera hlé á henni. Endaþarmsstílar: Einum endaþarmsstíl er stungið í endaþarmsopið kvölds 

og morgna og eftir þörfum eftir hverja hægðalosun. Nota má allt að 5 endaþarmsstíla á sólarhring. Ef hægðalosun er sársaukafull á að stinga endaþarmsstílnum 

inn nokkrum mínútum fyrir hægðalosun. Mikilvægt er að endaþarmsstíllinn haldist á sínum stað þar til hann hefur bráðnað. Meðferðarlengd getur verið allt frá 10 

dögum upp í 3 vikur. Ef ákveðið er að lengja meðferðina er ráðlagt að gera hlé á henni. Ekki á að veita meðferð lengur en í 3 vikur.  Lesið vandlega upplýsingar 

á umbúðum og fylgiseðli fyrir notkun lyfsins. Leitið til læknis eða lyfjafræðings sé þörf á frekari upplýsingum um áhættu og aukaverkanir, sjá nánari upplýsingar um 

lyfið á www.serlyfjaskra.is. Markaðsleyfishafi: Aspen Pharma Trading Limited. Upplýsingar teknar saman í október 2024. IS-LID-10-24-00009. 10/24.

©Aspen Nordic, branch of Aspen Pharma Ireland Limited. Trademarks are owned by or licensed to the Aspen group of companies ® 2024. Aspen group of companies 

or its licensor. All rights reserved.

Hægt er að lýsa skoðun á ritstjórnar-
greinum Morgunblaðsins á slóðinni 
www.mbl.is/mogginn/leidarar

STAKSTEINAR

Glannaleg 

ákvörðun Bidens

Bandaríkin hafa lengi þolað að 
kjósa nýjan forseta á fyrstu 

dögum nóvember 
hvert ár og láta 
svo nægja að 
sá taki við hinu 
mikla embætti tíu 
vikum síðar eða 
svo. Nú virðist 
staðan vera sú, 
að tveir forsetar 
séu við völd í einu 
þar, Joe Biden og 
Donald Trump, og 
lítið samráð á 
milli þeirra.

Reglurnar segja 
að Biden sé 

enn forsetinn, og 
hafi einn allar 
heimildir sem 
embættinu fylgja. 
En ekkert bannar honum að eiga 
náið samstarf við forsetann, sem 
nýkosinn var og það með miklum 
yfirburðum. Enn hefur Biden náið 
samstarf við varaforseta sinn, 
sem þjóðin hafnaði í kosningum og 
það mjög afgerandi. Það hlýtur að 
vera óvarkárni af stærri gerðinni, 
af forseta á útleið, að hafa ekki 
neitt samráð við nýkjörinn for-
seta, sem vann núverandi varafor-
seta með miklum yfirburðum.

Vestra hafa menn til þessa 
verið samdóma um að synja 

stjórnvöldum í Úkraínu um lang-
drægar flaugar sem skjóta mætti 
á Moskvu. Vissulega hefur fram-
ganga Rússa í Úkraínu verið með 
miklum ólíkindum, allt frá fyrsta 
degi stríðsins. En það réttlætir 
ekki fráfarandi forseta, sem hefur 
mánuðum saman neitað stjórn 
Úkraínu um tilteknar heimildir, 
að kúvenda í stórmáli, þegar hann 
á aðeins níu vikur eftir í embætti, 
svo að afleiðingar þessa komi 
óvænt í fang eftirmanns hans, 
þess sem kosinn var með miklum 
yfirburðum og fékk afgerandi 
umboð.

Joe Biden 

 Donald Trump

 Strengir til Eyja þurfa ekki í mat
l  Framkvæmdin er ekki talin líkleg til að hafa umtalsverð umhverfisáhrif
Framkvæmdir við lagningu Vest-
mannaeyjalína 4 og 5, sem eru 66 kW 
jarð- og sæstrengir milli lands og Eyja, 
eru ekki líklegar til að hafa í för með 
sér umtalsverð umhverfisáhrif að mati 
Skipulagsstofnunar og eru þær því 
ekki háðar mati á umhverfisáhrifum. 

Eins og fram hefur komið á að leggja 
fyrirhugaða strengi frá tengivirki í 
Rimakoti í Rangárþingi eystra niður 
Landeyjasand til sjávar og þaðan sem 
sæstrengi til Eyja. Verða þeir báðir um 

18 km langir í heildina en tilgangurinn 
er að tryggja örugga orkuafhendingu 
fyrir byggðina í Eyjum. 

Skipulagsstofnun telur m.a. líklegt 
að áhrif framkvæmdanna á fjöru, 
fuglalíf, lífríki og hafsbotn verði 
óveruleg. Helstu umhverfisáhrif 
þeirra kunni að verða á þrennar til 
fernar fornminjar í Rangárþingi ytra 
og á Flakkarann í Vestmannaeyjum 
þar sem framkvæmdin muni valda 
raski á vernduðu Eldfellshrauni. 

„Skipulagsstofnun telur að þar sem 
leggja á strenginn innan friðhelgunar-
svæðis nærri friðlýstum virkishleðsl-
um á Skansinum án þess að raska 
minjunum sjálfum sé ekki líklegt að 
framkvæmdin komi til með að raska 
verndargildi Skansins. Skipulags-
stofnun tekur undir með umsagnar-
aðilum um að lagning strengjanna 
um þetta viðkvæma svæði nái ekki 
út fyrir fyrirhugað framkvæmdasvæði 
og að framkvæmdir verði eins mikið 

og hægt er innan þess svæðis sem nú 
þegar hefur verið raskað vegna fyrri 
framkvæmda,“ segir m.a. í ákvörðun 
Skipulagsstofnunar.

Þá séu mótvægisaðgerðir og til-
högun framkvæmda til þess fallnar 
að draga úr áhrifum  þessara fram-
kvæmda t.a.m. á e ldhraun. Áhersla er 
lögð á að við framkvæmdina séu skil-
málar í aðalskipulagi Vestmannaeyja-
bæjar og ábendingar Minjastofnunar 
vegna fornminja virtar. omfr@mbl.is 

Erlend netárás 
gerð á Bland.is
l  Vildu kortaupplýsingar notenda

Erlend netárás var gerð á vefinn 
Bland.is á fimmtudaginn í síðustu 
viku. Notendur síðunnar fengu fölsk 
skilaboð með tenglum í auglýsingar 
sem þeir höfðu sett inn og reynt var 
að blekkja þá til að gefa upp korta-
upplýsingar sínar.

„Þarna höfðu óprúttnir aðilar 
fundið veikleika. Við virkjuðum við-
bragðsáætlun okkar og öryggissér-
fræðingar okkar og frá Syndis gripu 
inn í. Nú er búið að koma í veg fyrir 
vandann,“ segir Kristín Gestsdóttir 
samskiptafulltrúi Sýnar, sem á og 
rekur Bland.is.

Bland.is hefur um árabil verið vin-
sæll vettvangur fyrir sölu á varningi 
og spjallborð vefsins hafa sömuleiðis 
notið vinsælda. Forveri vefsíðunnar 
var Barnaland.is sem sett var í loftið 
um aldamótin síðustu. Upphaflega 
var þar að finna upplýsingar um 
ýmislegt er varðaði börn og uppeldi 
en síðar tók vefurinn á sig aðra og 
stærri mynd. Nafninu var svo breytt 
í Bland árið 2011. Sýn keypti Bland 
af Heimkaupum í ágúst í fyrra.

Kristín segir að í dag þurfi allir 
notendur að auðkenna sig með raf-

rænum skilríkjum. Ekki hafi borist 
neinar tilkynningar um að notend-
ur hafi hlotið fjárhagslegt tjón af 
netárásinni.

Síðan var tekin niður
Þegar farið er inn á síðuna í 

dag blasir við tilkynning þar sem 
segir að hún hafi verið tekin niður 
tímabundið til að verja notendur 
vegna umræddra svikapósta. Um 
hafi verið að ræða „töluverðan 
fjölda“ slíkra pósta. Er notendum 
ráðlagt að hafa samband við við-
skiptabanka sinn ef þeir hafa smellt 
á hlekki í svikapóstunum og gefið 
upp kreditkortaupplýsingar sínar.

 Höskuldur Daði Magnússon

hdm@mbl.is

 Bland.is Notendur þurfa að auðkenna 
sig með rafrænum skilríkjum.

Félag feldfjárbænda á Suðurlandi 
hefur ver ið starfandi í um áratug 
og segir formaðurinn, Elísabet S. 
Jóhannsd. Sörensen í Köldukinn í 
Holtum, að talsverður uppgangur 
sé í þessum anga íslenskr ar 
sauðfjárræktar.

Nú í haust fór metmagn frá okkur 
í félaginu til Svíþjóðar í sútun, 
eða um 400 gærur af feldlömbum, 
venjulegum lömbum og geitastökur,“ 
segir Elísabet.

Bændaferð til Svíþjóðar

Bændur á tíu bæjum eiga skinn 
sem fóru út til vinnslu. „Áður fyrr 
fóru skinnin okkar til sútunar á 
Sauðárkróki en þá var þetta mjög lítið 
magn, kannski 30–40 skinn. Síðan 

leggst verksmiðjusútun þar af og um 
leið hér á landi.

Árið 2017 fórum við feldfjár- 
bændur í bændaferð til Svíþjóðar 
og hittum þar ræktendur 
Gotlandsfjár, sem er fyrirmynd 
íslenska feldfjárins. Í þessari 
ferð skoðuðum við meðal annars 
sútunarverksmiðju. Við hrifumst 
af því hvernig staðið var að öllum 
málum þar varðandi vinnsluna,“ 
útskýrir Elísabet.

„Síðan höfum við sent til þeirra 
okkar skinn og við erum tíu bændur 
sem höfum verið að senda út skinn 
í sútun. Þetta hefur aukist bara 
jafnt og þétt á hverju ári. Hvert 
skinn er merkt sínum bónda með 
númeri og ef við hefðum tök á því 
að einstaklingsmerkja gærurnar í 
sláturhúsinu þá gætum við fengið 
skinnin einstaklingsmerkt til baka 
sem væri mjög gaman, að geta rakið 
ferlið alla leið. Skinnin seljum 
við svo flest á okkar búum eða í 

handverksbúðum í héraði.
Við fáum skinnin bæði klippt og 

óklippt til baka frá Svíþjóð. Klipptu 
skinnin hafa verið eftirsótt, til dæmis 
hjá bólstrurum,“ segir Elísabet, spurð 
um hverjir séu helstu viðskiptavinir 
feldbænda. „Líka eru margir 
áhugasamir um að fá skinn bara til 
að prýða heimili sín.“

Aukinn áhugi á feldfjárrækt

Elísabet segir að almennt megi 
segja að hver og einn bóndi sé 
alltaf í auknum mæli að vinna 
sínar afurðir meira, til að búa til enn 
meiri verðmæti úr þeim. „Þá eru 
það bæði nytjahlutir og skrautmunir 
alls konar. Við notum þetta hráefni 
líka til að gera vettlinga, barnaskó 
og í raun bara eins og gömlu 
mokkaskinnin voru notuð.

Já, það er óhætt að segja að þessi 
grein sé mjög vaxandi,“ svarar 
Elísabet þegar hún er spurð að því 
hvort hún finni fyrir auknum áhuga 
bænda. „Núna viljum við fara að 
huga meira að framleiðslunni og 
handverkinu. Þá er ég að meina 
þannig að virðisaukinn verði 
meira eftir hjá okkur bændum 
og milliliðum sé fækkað. Þetta 
er nefnilega ekki aukabúgreinin 
okkar eins og hjá flestum öðrum 
sauðfjárbændum. Skinnin og 
ullin eru aðalafurðin, en kjötið 
aukaafurð.“

Ullin líka gríðarlega mikilvæg

„Ullin er líka gríðarlega mikilvæg 
fyrir okkur sem kemur af öllum 
líflömbum okkar. Ull af feldfé 
hefur verið eftirsótt í handspuna 
því hún er svo mjúk og glansandi. 
Handverksfólk víða um heim hefur 
sótt í það að kaupa reyfi beint af 
bónda í handspuna til dæmis. Nú 
síðast var hollensk kona sem kom 
hingað á Ullarviku Suðurlands sem 
fékk senda ull og garn af feldfé til 
að kynna á 400 manna ráðstefnu 
handspunafólks í Hollandi. 

Við höfum látið spinna fyrir 
okkur í Uppspuna og Gilhaga, 
smáspunaverksmiðjum á Íslandi, en 
einnig í Danmörku. Svo hefur Ístex 
unnið plötulopa fyrir okkur, en það 
er ákveðið vandamál fyrir okkur að 
Ístex þarf svo rosalega mikið magn 
til að hægt sé að láta vinna okkar 
hráefni þar.

Þannig að við höfum safnað 
saman og kannski látið ull frá okkur 

þriðja hvert ár til vinnslu þar,“ segir 
Elísabet.

Í náinni snertingu við ræktunina

„Það er gríðarlega skemmtilegt að 
fást við þessa tegund ræktunar því 
eiginleikarnir eru svo nálægt okkur 
sem við sækjumst eftir að við getum 
hreinlega snert á þeim. Við veljum 
gripina út frá feldeiginleikunum,“ 
heldur Elísabet áfram.

Hvert lamb er metið að hausti 
samkvæmt ákveðnum stöðlum. „Nú 
getum við loksins skráð felddóma 
inn í Fjárvís sem er nauðsynlegt til 
að halda utan um ræktunarstarfið,“ 
segir Elísabet og segist sjálf hafa 
fjölgað töluvert núna í ásetningi fyrir 
veturinn, sé með 40 vetrarfóðraðar ær.

Heimsókn á Vesturland

Að sögn Elísabetar eru nokkrir félagar 
úr sunnlenska feldfjárræktarfélaginu 
að ráðgera heimsókn á Vesturland og 
kynna fyrir feldfjáreigendum þar hvað 
þau eru að gera. Hún segir að farin hafi 
verið slík ferð fyrir Covid-faraldurinn 
og nú sé ætlunin að endurtaka leikinn 
og funda með bændum þar. Áhugi sé 
þar einnig að aukast.

Fjölga þarf gripum inn  
í ræktunarstarfið

„Það er nauðsynlegt að glæða áhuga 
sem flestra á þessari ræktun til að 
hægt sé að fjölga hraðar vænlegum 
gripum inn í ræktunarstarfið. Ég 
hugsa að við séum kannski að nálgast 
um 300 vetrarfóðraðar feldær hér á 
Suðurlandi, þar sem langstærsti 
hlutinn er,“ segir Elísabet.

Hún bendir á að það sé árangur 
sem megi þakka Guðna Má 
Sveinssyni á Melhóli – og í raun 
að þessi ræktun sé einfaldlega enn 
til. „Þessi grein á heilmikið inni, 
því við sjáum á undanförnum árum 
hvernig áhugi hefur stóraukist til 
dæmis á prjónaskap og almennt meiri 
meðvitund að vinna með náttúrulegt 
hráefni.“  /smh

Elísabet Sörensen.

Metmagn af feldfjárskinnum 
til vinnslu í Svíþjóð

Hólmfríður Þórsdóttir, Holtsmúla, Rangárþingi ytra, Kristbjörg 
Hilmarsdóttir, Þykkvabæjarklaustri, V-Skaftafellssýslu og Sigur- 
laug Steingrímsdóttir, Hárlaugsstöðum, Ásahreppi pakka gærum 
sem sendar voru til Svíþjóðar til vinnslu. 

Ástríður Lilja Guðjónsdóttir, Vöðlum, Rangárþingi ytra og Sigurður Arnar 
Sverrisson, Þykkvabæjarklaustri, V-Skaftafellssýslu.

Þær Sigurlaug, Kristbjörg og Hólmfríður ræða málin. Jónína Þórðardóttir, Lækjarbotnum, Rangárþingi ytra.
 Myndir / Aðsendar

Sigurður Már Sigurður Már 
HarðarsonHarðarson
smh@bondi.is

Allt frá upphafi sand- og landgræðslu 
hér á landi hefur íslenska melgresið 
verið langöflugasta plöntutegundin í 
baráttunni við sandinn. Melkorni var 
safnað í Skaftafellssýslum og austan  
verðri Rangárvallasýslu frá því að 
land byggðist, og var þreskt á sköku-

stokkum 
og verkað í 
sofnhúsum. 
Melkornið 
skipti fólk 
sannarlega 
máli. Sem 
dæmi má 
nefna að 
árið 1900 
uppskáru 

bændur um 80 tunnur af melkorni 
í Meðallandi og bægðu þar með 
hungurvofunni frá. Ef melkornið 
fauk í óveðrum á haustin og upp-
skeran brást, horfðu menn fram á 
matarskort og hungur.

Kornið var þreskt með þústi
Gunnlaugur Kristmundsson, fyrsti 

sandgræðslustjórinn, keypti hand-
skorin öx af bændum í Landsveit og 
lét einnig safna melöxum víðar strax 
í upphafi sandgræðslu hér á landi 
árið 1908. Gunnlaugur lét áður fyrr 
þreskja kornið með þústi. Þústur er 
fornt og einfalt tæki til að þreskja 
korn sem notað var uns Sand-
græðslan eignaðist sína fyrstu gadd-

þreskivél og fræhreinsivél árið 1924. 
Vélarnar voru geymdar á fjóslofti í 
Gunnarsholti eftir 1929, þar sem mel-
kornið var verkað, fram undir 1955. 
Það var búið í Gunnarsholti frá 1928 
til 1946 en þá voru ekki starfsmenn 
þar á vegum Sandgræðslunnar að 
vetri til. Reynt var að fá menn á 
útmánuðum til að koma í Gunnars-
holt til að þreskja melinn. Þetta þótti 
ekki fýsilegt starf því það var svo 
mikið ryk og mygla í melpokunum 
og andlitsgrímur þekktust ekki. 
Gaddþreskivélar voru upphaflega 
knúnar með handafli og þurfti tvo 
menn til að snúa þeim. Síðar var sett 
reimskífa á þær og í Gunnarsholti 
voru gaddþreskivélar knúnar af reim 

sem sett var á felgu á afturhásingu 
vörubifreiðar. Gunnlaugur setti upp 
kornhlöðu á Stóra-Klofa í Landsveit 
eftir að Sandgræðslan eignaðist 
jörðina árið 1924. Enn má sjá leifar 
af gaddþreskivél í tóftum kornhlöð-
unnar.

Þreskivél með hreinsibúnaði
Sandgræðslan keypti um 1930 

norska Björnerud-þreskivél með 
slagvindu og hreinsibúnaði. Vélin er 
enn til í Gunnarsholti. Sandgræðslan 
keypti einnig McCormick-raðsáðvél 
fyrir korn árið 1924, þá fyrstu hér á 
landi, og var hún dregin af hesti. Hún 
reyndist ónothæf til að sá melfræi 
sökum þess hve fræið er loðið. 

Fræhárin komu í veg fyrir að kornið 
hryndi jafnt og þétt úr frækassanum 
og þau stífluðu einnig sáðpípurnar. 
Það var ekki fyrr en Landgræðsla 
ríkisins fór að húða melfræið 1987 að 
fræin runnu greiðlega úr raðsáðvél-
unum.

Umtalsverður   
erfða  fræðilegur munur

Rannsóknir sem Björn Sigur-
björnsson gerði á íslenska melgres-
inu á árunum 1956 til 1960 sýndu að 
mörg staðarafbrigði af tegundinni 
vaxa hér á landi. Björn safnaði mel-
gresi víða af landinu og með því að 
bera saman stofna frá mismunandi 
stöðum, sem ræktaðir voru við sömu 
skilyrði á Geitasandi í nágrenni 
Gunnarsholts, sýndi hann fram á 
umtalsverðan erfðafræðilegan mun 
á milli íslenskra melgresisstofna. 
Melkornið var fyrr á öldum skorið 
með svonefndum sigða, alveg niður 
við sandinn, stöngin var notuð á 
þök húsa og kornið til manneldis. 
Melkorni til sandgræðslu var hins 
vegar yfirleitt alltaf safnað með því 
að skera með vasahníf rétt fyrir 
neðan öxin og setja þau í poka sem 
sláttumaðurinn bar á öxlinni, og 
fékk hann greitt fyrir hvert kíló sem 
hann safnaði þannig. Það má ætla 
að fólkið, sem safnaði melkorninu, 
hafi valið sverustu og stærstu öxin, 
og eingöngu þau sem báru fræ sem 
voru við það að falla úr öxunum.

Síðan var þessu korni sáð árið eftir 
og að nokkrum árum liðnum var svo 
fræi safnað á þessum sömu slóðum, 
sem ávallt voru innan sandgræðslu-
girðinga. Sagan endurtók sig og 
á einhverjum áratugum var búið 
að margvelja þyngstu og stærstu 
melöxin. Í upphafi sandgræðslu í 
Gunnarsholti um 1927 er afar líklegt 
að notað hafi verið fræ sem safnað 
var í Landsveit. Á næstu áratugum 
var lögð áhersla á að safna melfræi 
í Gunnarsholti því þar var yfirleitt 
starfsfólk á vegum Sandgræðsl-
unnar. Björn Sigurbjörnsson sýndi 
fram á að vænlegasta staðarafbrigði 
melgresis hér á landi var upprunnið 
á Þykkvabæjarfjörum. Því var lögð 
áhersla á að safna sem mestu af mel-
fræi þar og það notað til heftingar 
sandfoks víða um land.

Eftir áratuga val eru plönturnar í 
helstu mellöndum Landgræðslunnar 
orðnar einsleitar. Gera má ráð fyrir 
að nær öll mellönd á landgræðslu-
svæðum séu af staðarafbrigði frá 
Þykkvabæ í Rangárþingi ytra. 

Plönturnar þroska fræ á sama tíma 
og öxin eru löng og fræin stór, sem 
eykur spírunarhæfni þeirra og þrótt 
ungra plantna. Umrædd mellönd eru 
öll á svæðum þar sem sauðfé er ekki 
á beit, enda sýnir reynslan að öxin á 
mellöndum þar sem sauðfjárbeit fer 
fram eru miklu minni og melstangir 
gisnari. Sýnt hefur verið fram á að 
saltþol melsins og melfræsins er afar 
mismunandi eftir  staðarafbrigðum. 
Hálendismelfræ hefur t.d. nær ekk-
ert saltþol.

Melfræi sáð með einskera plógi
Gunnlaugur virðist hafa gert sér 

ljóst strax í upphafi sandgræðslu-
starfsins að koma yrði melfræinu 
niður í sandinn til þess að það næði 
að spíra. Á þeim tíma voru engar 
vélar eða tæki til þeirra hluta nema 
plógur. Þegar ráðist var til atlögu við 
sandfoksvæði var byrjað að girða 
það og friða fyrir beit. Þar næst voru 
hlaðnir grjótgarðar til að stöðva 
sandskriðið og gefa væntanlegum 
melstráum skjól. Fyrstu fjóra áratugi 
starfsins var hestur látinn draga 
einskera plóg er sáðmaður stýrði. Á 
eftir honum kom annar sáðmaður 
og sáldraði melfræi í plógfarið. Sáð 
var beggja megin við garðana og 
farnar nokkrar ferðir fram og til 
baka, sitt hvoru megin við garðana 
og þá kaffærði plógurinn melfræið 
sem búið var að sá. Þegar vélknúin 
dráttartæki komu til sögunnar voru 
dráttarvélar, jeppar og vörubílar 
með drifi á öllum hjólum notaðir til 
að draga diskaherfi til að hylja fræið. 
Algjör bylting varð síðan í afköstum 
við sáninguna og í árangri þegar 
raðsáðvélarnar komu til sögunnar 
árið 1988. Þær voru keyptar frá 
Nýja-Sjálandi, en vélamennirnir 
í Gunnarsholti breyttu þeim og 
styrktu til þess að þær stæðust  
álagið af sáningum í grýtta sanda.

Tíu krónur að flytja  
sáðvél frá Bergen

Gunnlaugur Kristmundsson sand-
græðslustjóri gerði aðra tilraun árið 
1928 til að kaupa nothæfa raðsáðvél 
til að sá melfræinu. Það var mikið í 
húfi til að fá jafna og örugga sáningu 
á fræinu til að tryggja hámarks-
spírun fræsins. Árni G. Eylands 
verkfæraráðunautur hafði milli-
göngu um kaup á norskri ellefu rása 
sáðvél sem hann taldi að myndi ná 
að sá melfræinu. Raðsáðvélin kostaði 
460 norskar krónur og flutningur frá 
Bergen til Reykjavíkur kostaði tíu 
krónur. En allt kom fyrir ekki, mel-
fræið fór ekki niður úr sáðvélinni, 
vegna háranna á fræinu. Sáðmenn 
sandanna þurftu því áfram að nota 
einskera plóginn til að fella mel-
fræið ofan í sandinn. Þegar öflugri 
dráttartæki komu til sögunnar eftir 
seinni heimstyrjöldina var mjótt 
diskaherfi hengt aftan í hertrukka er 
Sandgræðslan keypti 1945. Dráttar-
vélar leystu þá svo af hólmi. Melfræi 
og stundum tilbúnum áburði var 
sáldrað af pallinum fyrir framan 
diskaherfið. Vorið 1987 kom húðað 
melfræ til sögunnar en því var hægt 
að sá með raðsáðvélum með góðum 
árangri.

Væntanlega hefur sáðvélin farið til 
Sámsstaða í Fljótshlíð þar sem Bún-
aðarfélag Íslands rak tilraunastöð.

Melfræið þurrkað
Á fyrstu fimmtíu árum í uppskeru 

melfræs til sandgræðslu var hvergi 
unnt að þurrka það eftir slátt. Öxin 
komu yfirleitt sekkjuð rök í striga-
poka í Gunnarsholt þar sem þeir 
voru svo hengdir upp í útihúsum 
til þess að loft léki um þá. Fræið 
myglaði oft, en það var eins og það 
héldi spírunareiginleikum sínum 
þrátt fyrir það. Kornið var svo 
þreskt um veturinn í Gunnarsholti 
og sáð næsta vor. Mikil framför varð 
þegar Kornbragginn svokallaði kom 
til sögunnar 1960 og þá var unnt 
að þurrka betur fræið. Tilkoma 
Fræverkunarstöðvar innar árið 1988 
gerbreytti möguleikum Landgræðsl-
unnar til að sinna hlutverki sínu. 
Með Fræverkunarstöðinni kom 
aðstaða til að þurrka, hreinsa og 
gæðaflokka melfræið.

Melgresið langöflugasta plöntutegundin

 Ljósmynd/Sveinn Runólfsson

Fræ  Á myndinni er Jón Jónsson. Með honum í för var Oddur Árnason en þeir unnu áratugum saman hjá Landgræðsl-
unni. Þeir félagar eru að koma inn á landgræðslusvæði á Landmannaafrétti 1972. Jón ók dráttarvélinni og melfræið 
var laust á kerrunni og þar sat Oddur. Diskaherfi var fest aftan í kerruna og handdreifði Oddur fræinu á sandinn 
fyrir framan herfið til að fella það niður í sandinn. Þeir voru í sex daga í einu í útlegð og gistu í gangnamannakofa.

Bókarkafli Jörðin 
Gunnarsholt á sér 
mikla sögu og þar 
hefur á 20. öld verið 
forysta í landgræðslu 
og landbótum. Í bók-
inni Saga Gunnars-
holts á Rangárvöllum 
rekur  Sveinn Runólfs-
son fyrrverandi land-
græðslustjóri sögu 
staðarins, en hann átti 
heimili í Gunnarsholti 
í nær sjö áratugi.

